
Føroyska frálandaskipið Sjóborg, sum er partur av Skansi-flotanum, gevst við arbeiði 

sínum á føroyska landgrunninum á hesum sinni. Skipið hevur veitt tænastur í sambandi við 

tær báðar boringarnar á landgrunninum í summar og hevur henda góða seinasta mánaðin 

verið partur av uppgávuni at umvæla boripallin West Hercules, meðan hann hevur ligið á 

Skálafjørðinum. 

Á heimasíðuni hjá Skansi Offshore sigur felagið, at tey hava verið sera væl nøgd við 

samstarvið við Statoil hesar seinastu mánaðirnar. Allar arbeiðsuppgávurnar hava verið 

útintar uttan trupulleikar ella óhapp av nøkrum slag. Felagið takkar bæði Statoil, Atlantic 



Supply Base og øllum øðrum veitarum og partnarum fyri góð arbeiðsavrik, ið hava gingið 

skjótt, munagott og trygt fyri seg. 

“Tað hevur verið ein fragd at arbeiða saman við Statoil og at hava Sjóborg í heimliga 

arbeiðsumhvørvinum,” sigur reiðaríið, sum seinni fer at siga frá, hvørjar uppgávur Sjóborg 

fer til. 

